
1919 жылғы 
17 желтоқсаннан 

шыға бастады

ЖАЛПЫҰЛТТЫҚ РЕСПУБЛИКАЛЫҚ ГАЗЕТ

EUR/KZT 343.98         USD/KZT 315.35         RUB/KZT 5.25         CNY/KZT 45.76ВАЛЮТАЛАРДЫҢ РЕСМИ (НАРЫҚТЫҚ) БАҒАМДАРЫ:

СЫРТҚЫ ЖӘНЕ 
ІШКІ САЯСАТ ӨНЕГЕСІ

КӨКІРЕГІ ОЯУ КӨРЕРМЕН
тұшымды телехабар көргісі келеді

10-бет6-бет

Гүлнар 
НАСИМОВА

Ғалым 
ОМАРХАН

Бақытгүл БАБАШ,
«Егемен Қазақстан» 

 
Бүлінген топырақ 

бүтінделе ме?
Əрине, кен орындарын игерген 

жақсы. Ал экономиканы ғана ойлап, 
экологияны назардан тыс қалдыру бү-
гін болмағанмен, күндердің-күнінде 
зардабын тарттырары анық. Ғалымдар 
мұнай қалдықтары топырақ қабатына 
сіңбей, жер бетінде тұратынын, оған 
өсімдік те шықпайтынын дəлел-
де ген. Жаңбыр жауса жағдай тіпті 
қиындайды, ластанған аумақтың кө-
ле мі ұлғаяды. Геология-минерология 
ғылымдарының докторы Мұфтах 
Диаров топырақ жамылғысының бү-
лінуі биосфераға ғана емес, адамзат 
денсаулығына да зиянды əсерін ти-
гізетінін айтады. «Мұнаймен лас тан-
ған топырақтың қалпына келуіне көп 
уақыт керек. Мұндай аумақты бас-
тапқы күйіне əкелу үшін тиісті зерт-
теулер тез арада жүргізілгені жөн. 
Сал ғырттық салдарынан топырақтың 
тығыз қабаттары жалаңаштанады, со-
дан келіп топырақ қуаңданады, тұз-
данады», дейді академик. Атырау 
өңірінде топырақ құнарлылығын арт-
тыру үлкен проблема, себебі мұндағы 
то пырақ тұзды жəне батпақты. Ол 

аздай, мұнай өндірісінің өрістеуі 
экологиялық ахуалды қиындата түсті.

 
Қоқысқа толған 

қайран жер...
Қанша жерден бақылап-қадағалап, 

анықтап, айыппұл салғанмен, табиғат-
қа қастық жасайтындар əлі де бар. 
Айталық, өткен жылы Құрманғазы 
ауданындағы «Күмісбек» кен ор-
нында екі ұңғымадан мұнай төгілді. 
Бұл жерді «Көлжан ойл» компания-
сы пайдаланған. Келісім-шарт мер-
зімі біткен соң ұңғымаларды қарау-
сыз қалдырып кеткен. Оны облыстық 
əкімдік қаржы бөліп, қал пына келтірді. 
Сондай-ақ, Махам бет ауданында 
«Норт Каспиан Опе рей тинг Компани 
Н.В.» компания сына тиесілі кен ор-
нында мұнай өнім дері жерді ластады. 
Облыстық ма мандандырылған табиғат 
қорғау про куратурасының прокуроры 
Азат Қалиев компанияның əкімшілік 
жауап кершілікке тартылғанын, ал лас-
танған топырақтың өңделгенін айтты. 
«Атырау-Астрахань» тас жолы бо-
йында «Атырау жолдары» өндірістік 
базасында да мұнай қалдықтарынан 
жер бүлінген. Прокуратура был-
тыр мемлекетке 2 млрд 400 млн 
теңге көлемінде келтірілген залалды 
өндірді. Үш кəсіпкерлік субъектісінің 

құқы қорғалды. 71 лауазымды тұлға 
жауапкершілікке тартылыпты.

Атырау облысы бойынша бас 
экологиялық инспектор Қанат Қалмахан 
бір жыл бұрын Балықшы учаскесіндегі 
Соколок өзегінен 10 шақырым жерде 
НКОК компаниясына тиесілі ұңғымадан 
мұнай төгіліп, топырақ ластанғаны 
жөнінде дерек келтірді. Тізе берсек, 
мұндай мысалдар аз емес. Облыс 
əкімдігі 2002-2009 жылдары қараусыз 
қалған 48 гидрогеологиялық ұңғыманы 
бекіткен еді. «Жалпы, аймақта 90 
ұңғыма апаттық жағдайда. Оның біреуі 
2015 жылы, біреуі биыл тығындалды. 
Ал алты ұңғыманың нақты иесі жоқ. 
Геология жəне жер қойнауын пай-
далану комитетінен жақында комис-
сия құрылды. Осы мəселе бойынша 
əкімдік тарапынан Үкіметке хат та 
жолданды», дейді облыстық табиғи 

ресурстар жəне табиғатты пайдалану-
ды реттеу басқармасы басшысының 
орынбасары Орақ Бисембиев. Шыны 
керек, қоршаған ортаға қыруар зиян 
келтіріп отырған мұнай ұңғымаларын 
реттейтін мезгіл жетті. Су атқылап, 
қараусыз жатқан 180 гидрогеологиялық 
ұңғыманың жайы тағы бар. Мамандар 
бүлінген жер туралы ақпаратты дер 
кезінде анықтауда біраз қиындық ба-
рын да жасырмайды. Облыстық табиғи 
ресурстар жəне табиғатты пайдала-
нуды реттеу басқармасына қарасты 
қалада да, ауылда да ешбір бөлімше 
жоқ. Бұл жағдай сала мамандарының 
жұмыстарына кері əсер етері сөзсіз. 
Сондықтан əр ауданда табиғат қорғау 
шараларына жауапты маман бекітілсе 
деген ұсыныс бар. 

(Соңы 11-бетте)

––––––––––––––––––––––––––––––––––––––––––––––––––––––
Заман �згерді, техника дамыды деп қанша айтсақ та, адамзат топы-
рақты алмастыра алатын жасанды дүниені әлі күнге ойлап тапқан жоқ. 
Біз тіршілікке керектінің бәрін дерлік топырақтан аламыз. Бірақ Жер-
ананы аялау туралы ұмытып кете береміз. Мысалы, мұнай және мұнай 
�німдері қалдықтарынан табиғи экожүйенің бұзылуы экологиялық 
қауіп-қатердің ықтималдығын жоғарылатады. Қара алтын қалдықтары 
қатталған аумақтағы топырақтың физикалық-химиялық қасиеттері 
�згеріске ұшырайтынын білу үшін к�п білім керек емес. 
––––––––––––––––––––––––––––––––––––––––––––––––––––––

ТОЛҒАНДЫРАР ТАҚЫРЫП 

Мұнай төгілген топырақ қалпына келе ме?

– Мен 2012 жылдан бері осы əскери 
салада қызмет етіп келе жатырмын.   
Биыл командирлер бізді іріктеп, талапқа 
сай келеді деген əскери қызметшілерді 
осы шеруге қатыстыратын болды. 
Осын дай сенімге ие болғандардың бірі 
– мен боламын, − дейді ол. − Шеруге 
қаты са тынымды естігенде қуанышпен 
қатар, жауапкершілікті сезіндім. 
Мил лион даған адам тамашалайтын 
бұл шеруге қатысу зор мəртебе деп 
білемін. Шеруге қатысуды əрбір сарбаз 
армандайды. Мен соңғы рет Ұлы 
Отан соғысының 70 жылдығына орай 
өткізілген шеруге қатысыппын. Енді, 
міне, биыл екінші рет қатысқалы 
отырмын. Біздің мақсат – шеруді жұрт 
айта жүретіндей зор абыроймен өткізу. 
Дайындық ойдағыдай өтуде. Əрбір 
əскери бөлім өздеріне тап сы рылған 

міндеттерді жоғары деңгейде орындап 
жатыр.

Осындай шеру өткізу арқылы 
біз бүкіл əлемге еліміздің əскери 
қуатын көрсете аламыз. Бұл – өте 
маңызды. Сарапшылар дүние жүзі 
мемлекеттері қарулы күштерінің 

рейтингісін жасайтын кезде мұндай 
шерулер оң əсерін тигізеді. 

Сондай-ақ,  жас ұрпақ əскери 
шеруді көріп өссе, оның бойында 
патриоттық һəм мақтаныш сезімі 
оянады. Патриот жастар елі мен 
жеріне қызмет етуге əрқашан дайын 

болады. Жаман айтпай жақсы жоқ, 
егер ел басына күн туа қалса, онда 
осын дай азаматтар бірінші болып қол-
дарына қару алып, елін, жерін жаудан 
қорғайтын болады. 

(Соңы 3-бетте)

Әскери шеру 
патриоттық сезімді оятады

–––––––––––––––––––––––––
Қазақстан Республикасы Қарулы 
Күштерінің 25 жылдығына орай 
7 мамыр күні Астанада а уқымды 
деңгейде әскери шеру �теді. 
№10216 әскери б�ліміне қарасты 
әуе қорғанысы күштерінде аға 
жүргізуші-оператор болып қызмет 
етет ін  ефрейтор  Нұрлыбек 
�буов − сол маңызды іс-шараға 
қатысушылардың бірі. 
–––––––––––––––––––––––––

АЙБЫНПРЕЗИДЕНТ ПОШТАСЫНАН

Астана 
тұрғынының 
ақ тілегі 

––––––––––––––––––––––––––
Мемлекет басшысы Нұрсұлтан 
Назарбаевтың «Болашаққа 
бағдар: рухани жаңғыру» 
атты мақаласына орай Астана 
қаласының тұрғыны Аятбек 
Т о қ ы м б е к о в т е н  қ о л д а у 
білдірген хат келіп түсті, деп 
хабарлады Президенттің 
баспас�з қызметі.
––––––––––––––––––––––––––

Хат иесі бағдарламалық мақалаға 
қатысты пікірі мен əсері туралы: 
«Қазақ елінің тыныштығы мен 
бақытын қамтамасыз ететін жолдар 
нақты көрсетіліпті. Терең насихат, 
рухани тəрбие, өте құнды жоспар-
лар бар. Жанды бағдарлама өмірге 
келіпті», – деп жазады.

А.Тоқымбеков «Қазақтың тілі 
мен жүрегі бір бағытта болса, сенімі 
кемел болады. Ниеті таза болғанымен 
рухани тəрбиеден алыс адамның өзін 
де, көпшілікті де осы кемшілігі 
азапқа салады. Əркім өзінің ішкі 
дүниесін тазартпай, оның сыртқы 
дүниесі түгенделмейтіні анық», деп 
ой қорытқан.

Сонымен қатар, автор Елбасының 
мақаласымен танысқан соң көңілі 
қуаныш пен ризашылық сезіміне 
бөленгенін жеткізген.

Латын алфавитіне көшу жөніндегі 
шешімді, жалпы рухани жаңғыруды 
қолдаған хат иесі Мемлекет басшысы-
ның қызметіне сəттілік тілеген.

ӨШПЕС ДАҢҚ

РУХАНИ ЖАҢҒЫРУ

7-бет

5-бет

АШИНА

ЖАСЫНДАЙ 
ЖАРҚЫЛДАҒАН  
ЖАС ЕДІ

АЙБЫН

3-бет

РУХАНИ ЖАҢҒЫРУ

4-бет

«СІЗ БІЗ ҮШІН 
МАРШАЛСЫЗ, 
КИМ АҒА!..»

ОЙЛАНДЫРАДЫ. 
ІЗДЕНДІРЕДІ. 
ДАМЫТТЫРАДЫ

Суретті түсірген Ерлан ОМАРОВ, «Егемен Қазақстан». (СУРЕТТЕ: əскери парадқа бас дайындықтан көрініс)



4 мамыр 2017 жыл 5РУХАНИ ЖАҢҒЫРУ

––––––––––––––––––––––––––––––––––––––––––––––––
Тарлан тарихымыз бен түйсік-санамыздың терең қатпарларында 
қалған жұмбақтарды аша түсетін құнды еңбегінде Рашид-ад-
дин жан-жағы қамал сынды заңғар таулармен қоршалған 
Жерұйық мекен – Ергенеқоннан түскен Бөрте-чино жайында 
баяндайды. Оның «Уа, қасиетті көк бөрінің оғландары, ата- 
жұртымызды қайтарып алайық» деген сөзінен кейін жауынгер 
жұрт тауды балқытып, жол салып, туған жеріне оралды дейді 
аңыз. 
––––––––––––––––––––––––––––––––––––––––––––––––

Дархан ҚЫДЫРӘЛІ

Аңыз түбі – ақиқат. Сон дық
тан, бұл аңыздар бізді Көктүрк 
қағанатын құрған әйгілі Ашина 
әулеті туралы ақиқатты зерделеу 
ге жетелейді. 

Ашинаның шығу тегі мен 
олардың Алтай тауларына қалай 
келгендігі жайында қытайдың 
«Чжоу шу», «Вей шу», «Тан 
шу», «Тун дянь» сынды жыл
намаларында бірнеше аңыз 
нұсқалары баяндалған. Мәселен, 
«Тун дянь» жылнамасының 
197тарауында Ашиналардың 
шы ғу тегі туралы мынадай аңыз 
сақталған: «Көк түрктер әуел
ден Пинлиаңды мекендеген 
Хулардың бірі едi. Олар не гі
зінде ғұндардың бір бұтағы бо
латын. Арғы тектері – Ашина. 
Кейiн Вей заманында Тайву пат
ша Чиечу әулетін талқандаған 
соң Ашина бес жүз отбасы
мен жужандарға қашып келіп, 
Алтай тауын мекен етті. Бұл 
тау  дың пішіні дулығаға ұқсас 
бол  ғандықтан, оларды өздерінің 
тіл  дерінде дулыға мағынасына 
саятын Түчүе деп атады».

Қытай жылнамаларынан 
Аши  на   ның «сиунну»дан (ғұн
нан) шыққанын жақсы біле міз. 
Бұл дереккөздерде түрктердің 
шы ғу тегі Ху, Хунну, Со атау
ла ры мен өзгеріп отырса да, ғұн
дар мен қатыстылығы ешбір дау 
туғызбайды. Аңыздар же лісі тү
рктерді Қытайдың солтүс ті гі н ен 
шығарып, Алтын тауға (Алтай) 
келіп орналастырады. 

Ашина әулетінің түпкі тұрағы 
ретінде Тұрфанның солтүстік
шығысы мен Алтай тауларының 
оңтүстікбатысындағы тау лы 
аймақ аталады. Кейбір де рек
көздерде олардың V ға сыр да 
Оңтүстік Сібірдегі Енисей қой
нау ынан Богдо тауы (Шығыс Тү
р кіс танның солтүстікшығысы) 
ма ңайына көшіп келгендігі баян
далады. Бұған сенсек, Алтай тау
ларының оңтүстік етегіне кө ші
рілген Ашина әулеті 552 жылы 
өз мемлекетін құрғанға дейін сол 
елдің қол астына қарап, темір 
өндіруге мәжбүр болған. 

Көктүрк қағанатын құрған 
рудың атауы жылнамаларда 
Ашина деп аталады. Ол көбіне 
Көктүрк билеушілерінің атымен 
бірге аталып, оларға этностық 
туыстығын білдіретін болған. 
Мысалы, Шаболо Кехан Ашина 
Холу (Ишбара қаған Ашина 
Ұлығ), Ашина Мише, Ашина 
Бужен, Ашина Хиен, Ашина 
Хуаидао, Ашина Син сияқты. 
Дегенмен, Қытай жылнама
ларында Ашина этнонимі көп 
жазылғанына қарамастан, ол 

сөздің мағынасы туралы қандай 
да бір анықтама кездеспейді. 

Кейбір ғалымдар Ашина атау
ының шығу төркінін моң ғолша 
деп топшылайды. Мысалы, 
П.Будберг оған моңғол тіліндегі 
ар чинао (чинга) «Он қасқыр/
бөрі» анықтамасын бе реді. Бірақ 
бұл көзқарас өзге ғалымдар та
ра   пынан қолдау таппады. Сол 
сияқты Л.Н.Гумилев те Ашина
ның моңғол тіліндегі шоно, 
чино «бөрі/қасқыр» сөзіне қытай 
тілінде мәртебелілікті білдіретін 
а префиксінің қосылуы нәти же
сін де пайда болғанын, сондықтан 
«қайырымды бөрі» мағынасын 
беретінін айтады. 

Араб және парсы тілді тари
хи еңбектерде де Ашина дегенді 
білдіретін сөздер кездеседі. Ай
та лық, ислам дереккөздерінде 
көне кезеңдерде Иранды жау л
а ған Шана/Сане атты түрк би
леу шісінің атын М.Гренард, 
О.Прицак сияқты зерттеушілер 
Ашина этностық атауымен бай
ла  ныстырған.

Ашина атауын түрік тілінен 
іздеген зерттеушілер де бар. 
Мәселен, К.Беквиз оны Византия 
тарихшысы Менандростың (VІ 
ғ.) «Тарих» атты еңбегінде 
беріл ген «Түріктер ұлы билеу
ші  лерін Арсыла деп атайды» 
деген жазбасына қарап, оның 
шығу төркінін түрік тіліндегі 
Арслан сөзінен табуға тырысады. 
Алайда, Көктүрктерде қағанат 
құрушы әулеттің арыстанды то
тем санауына, оны атау ретінде 
қабылдауына байланысты өзге 
дерек кездеспейді.

Ашина этнонимі туралы тағы 
бір көзқарастың жақтаушылары 
оның негізін көне үндіеуропа 
тілдерінен іздеді. Синолог ғалым 
Я.Зуев Ашина сөзі қытай тілінде 
â си нâ<асана~асна деп айтыла
тынын, сондықтан, Ашина мен 
Усун этнонимдерінің түбірі бір 
екенін айтып, оны көне пар
сы тілінің хотансака ди алек 
ті сіндегі āсåнä көк (көк, ас пан) 
сөзімен байланыстырады. Ға
лым ның пайымдауынша, көкті 
ки е лі санаған көне түрктер оны 
тай паларының атауы ретінде 
алған. Алайда, бұл атауға табу 
ретінде қарап, оны өз тілдерінде 
айтуға жүрексінгендіктен, хо
тансака тіліндегі āсåнä (көк – 
аспан) сөзін қолданған.  Бұл ретте 
белгілі ғалымның пікіріне уәж 
ретінде айта кетерлік жайт, егер 
көне түрктер көк (аспан) сөзін 
табу деп білгенде, оны жазбалар
да мүлде кездестірмейтін едік. 
Сондықтан, өздерінде бар және 
жиі қолданатын сөзді пайдалан
бай, оны өзге тілден алған деген 
пікір дау туғызады. 

Ал көрнекті ғалым С.Г.Кляш
тор ный 1964 жылы жа рық көр
ген алғашқы зерттеу ле рін
де Ашина сөзінің хотанса
ка тілінде āсāнa «абыройлы, 
құрметті» дегенді білдіретінін 
атап өтіп, оны көне Агнилер 
диалектісіндегі āсāм және көне 
Куча қаласының тұрғындарының 
говорындағы асāм түріндегі ба
ламаларынан табуға тырысады. 
Ғалым кейінгі зерттеулерінде 
оны соғды тіліндегі exšene «көк, 
қара», хотансака диалек ті ле рін
дегі aссеина ассена «көк/көгіл
дір», тохар тіліндегі aснa «көк/
кө гіл дір» сөзімен түсіндіреді. 
Атал ған тілдер арасында хо
тансака тіліндегі «көк» мағы
на сындағы aссеина aссена сөзі
нің әрі фонетикалық, әрі се
ман ти калық ерекшеліктерінің 
то лық сай келуі көңіл аудар
тады. С.Г.Кляшторный Орхон 
жазбаларындағы Көктүрк қа ға
натын құрушылардың этностық 
атауы болған «Көк түрк» сөзіндегі 
«көктің» ру атауы ретінде Ашина 
этно ни мі нің баламасы екеніне 
тоқ талады. Сондықтан көне 
түрк жаз баларындағы Көктүрк 
сөзі «Көктер мен Түрктер», яғ ни 
«Ашина және Түрктер» мағы
на сын білдіреді деп түсіндіреді.

Бұл тұста С.Кляшторныйдың 
пайымдарымен де келісу қиын. 
Көне түрктерде сипат ретінде 
қолданылғанымен, тек түс атауы 
нан ғана тұратын ру атауы өте 
сирек кездеседі. Егер Ашина 
руы «Көк» ретінде аталған 
болса, ондай рудың атауы сол 
кезеңнің жазбаларында ата
лып, қазіргі түрк рулары ара
сында да сақталуы мүмкін еді. 
Сонымен қатар, Көктүрк сөзінің 
алғашқы бөлігіндегі «көк» сөзін 
көптеген түрктанушы ғалымдар 
есім сөз емес, сын есім ретінде 

көрсетеді. Көк – аспан, Көктүрк 
те Көктен тараған, аспан сипат
ты, Тәңірі тұрпатты түрк деген 
мағына береді. Назар аударарлық 
жайт, белгілі қытай ғалымы Цэн 
Чжунмянның жазуына қарағанда, 
қытайлықтар «аспанасты елі» 
деп әспеттеген аспан, көк ұғым
да рын өздерін ұзақ уақыт би
леген солтүстік көршілерінен – 
түрктерден алған сыңайлы.

Біздіңше, Орхон жазбала рын
дағы Көктүрктің тағы бір ма
ғынасы бар. Түрк тайпаларында 
қандай да бір рудың өз ішіндегі 
руларды айыру үшін ақ, қара, 
сары, көк, қызыл сияқты түс 
аттарымен атау дәстүрі кез де
се ді. Мысалы, ақ ғұн, ақ ноғай, 
қара ноғай, қара қыпшақ, сары 
үйсін және т.б. сияқты. Бұл 
дәстүр Көктүрк атауына да тән. 
Көне түрктерде аталған түс тер 
бағыттарды айқындау үшін де 
қолданылған. Ақ – батыс, көк 
– шығыс, қара – солтүстік, қы
зыл – оңтүстік бағыттарын көр
сетеді. Сондықтан, Көктүрк – 
«Шығыс түрктері», «Шығыс түрк 
қағанаты» дегенді білдіреді.

Ал Ашина – түрікмоңғол тіл
деріне ортақ сөз. «Қасқыр, бөрі» 
деген мағынаны береді. Түркия
ның танымал түркологға лымы 
О.Серткаяның пікірінше, aшинa, 
aчинa, aсeнa сияқты форма ларда 
кездесетін бұл сөз «көк бөрі нің 
ұлдары» мағынасындағы Көк
түрк әулетінің атауы санала
ды. Ғалым «Моңғол тіліндегі 
бөртечине сөзі бөри+ачина тү
рік ше+қытайша бірбірін қайта
лау дан тұрады. Ал қазіргі түрік 
ті лінде асена сөзі «ұрғашы» атау
ын алып «ұрғашы ашиналар» тү
рін де де қолданылғаны бай қа ла
ды» дейді.

Жоғарыда көптеген зерттеу
ші лердің Ашина сөзінің моңғол 

тілінде Чино/Чоно және одан 
көне формасы Чинганың «қас
қыр мен» байланысты екенін, 
түрк тілдерінде аталған сөзге 
ұқсас сөздің кездеспейтінін, 
оның орнына «бөрі», «қасқыр» 
сөздерін қолданатынын атап 
өткендері туралы жазған едік. 
Алайда, бұл пікірмен келісуге 
болмайды. Мәселен, өзбек және 
қазақ тілдеріндегі чиябөрі/ши
бөрі сөздері кездеседі. Қа зір де 
ол «қасқырдың бір түрі» ма
ғынасында қолданылады. Ат
ал  ған сөз екі бөліктен «чия» 
және «бөріден» тұрады. Бұ
дан көне формасы Шағатай 
тіліндегі жазба дереккөздерде 
чөгабөри формасында кездеседі. 
Біздіңше, моңғол тіліндегі чино 
(көне формасы шинга/чинга) 
мен түрк тілдеріндегі чөга/чия 
сөздерінің түбірі бір. Осылайша, 
моңғол тілінде чинга/чоно, түрк 
тілдерінде чөга/чия формала
рын алуы әбден мүмкін. Кейін 
көптеген Түрк тілдерінде тәуелсіз 
сөз ретіндегі сипатын жоғалтып, 
«бөрі» сөзіне жалғанып қасқыр
дың бір түрі мағынасында қол
да  ныла бастаған сияқты. Қырғыз 
т і лінде «тау қасқыры, қызыл 
қасқыр» мағынасында чөө сөзінің 
кездесуі осыны бекіте түседі.

Қазақ халқы қасқырдың атын 
атамай, оны «итқұс», «қанды 
ауыз» деп жатады. Ал еркіндік 
пен ерліктің символы деп та ны
ған көк бөріні өз атымен атай ды. 
Мысалы, көшпелі жұрт қас тер
лейтін көкпар ойыны осы көк 
бөрі сөзінен шыққан. Бұл рет те 
көкбөрі, көкжал сөздерінің де 
көкпен, дәлірек айтқанда, ас пан 
мен, Тәңірімен сипаттас бо луы
нда. Ендеше, Бөртечино ай татын 
көк бөрі оғландарының көк
түрктер болуы да әбден заңды. 

Рашидаддиннің әйгілі ең бе
гінде Шыңғыс ханның 22ші ба
басы Бөртечиноның Ергенеқон
нан шығатыны ай тыл ған. Бұл 
орайда, түрк аңызындағы бөрі 
мен Бөртечино арасындағы ұқ
сас тыққа назар аударғымыз ке
леді. Сонымен қатар, Ашина 
әулеті мен көктүрктерге ұран 
бол ған бөрі мен таутеке таңбасы 
Шыңғыс хан шыққан Боржигин 
(Бөрі тегін) руының Бөртечино 
мен Маралдан тарағаны жай ын
дағы аңызға сәйкестігі де кез дей
соқтық емес. Көңіл аударатын 
тағы бір жайт, Ергенеқонды пана
лағандар – түгел түркі жұртының 
аңызға айналған түпкі атасы 
Оғыз ханның ұрпағы Ел ханнан 
тарайды. Оның үстіне, моңғолдар 
барақ ты – итті қастерлесе, Шың
ғыс хан шыққан әулет бөріні кие 
тұтып отыр. Ендеше, бөріден 
тараған Бөртечино ұрпағы Шың
ғыс хан көктүрктердің билеуші 
әулеті Ашинамен туыстектес 
болып шығады. Сон дық тан, 
Ашина әулетін көктүрк қа ған
дары етіп сайлаған күллі түрк 
жұрты бәтуаға келіп, оны хан 
көтеріп, Ергенеқондай биік 
шың мен құзға теңеп, «Шың
ғыс» деп атаған сияқты. Ашина 
әулеті сияқты батысқа бет алған 
Шың ғыс хан құрған ірг елі 

мемлекетті сондықтан ғұн дар 
мен  көктүрктердің заңды жал
ға сы деп атауға әбден болады. 
Ашинаның дыбыстық өзгеріске 
түскен баламасы іспетті Алаша 
атауының да Шыңғыс ханмен 
байланыстырылатыны бекер 
емес деген ойдамыз. Демек, 
Ұлытаудағы Алаша хан маза
ры Шыңғыс хан рухына арнап 
салынған деген пікір де негізсіз 
емес. 

Ашина туралы аңыздардың 
бәрінде түрктердің шығу тегі 
бөрі арқылы тарайды. Қытай 
жыл намаларындағы аңыздағы 
бөрі, әуелі түрк қағанатының 
сим волы болса, кейін барлық 
түрк халықтарының тотеміне 
ай налды. Түрктер мекен еткен 
ай мақтардан табылған архе олог
ия лық мұралар да осы аңызды 
қайт а еске салып тұратындай 
әсер береді. Мысалы, Бұғыты 
кешеніндегі тас ескерткіште ана
лық қасқырдың баланы емізіп 
тұр ғандығы; Ром мен Римді емі
зіп тұрған аналық қасқырдың 
мү сіні; сақғұн дәуіріне жата
тын Жетісудан және Ордос ма
ңынан екі бөрінің тау ешкіні 
жәу кемдеп жатқаны бейнелен
ген бірбірінен айнымайтын 
екі археологиялық олжаның 
та былуы; Алтай, Моңғолия, 
Тува және Қазақстанда жартас 
беттерінде кездесетін бөрі бей
нелері бұл мәселені кең кө лем де 
қарастыруды талап етеді. Мы
салы, көне үйсін дәуі рі ндегі ерлік 
жыр ға арқау бол ған әйгілі аңызда 
Бөже батыр әулет тен аман қалған 
сәбиді ана қасқырдың емізіп 
тұрғанын кө ріп, оны ғұндардың 
қағанына тап сырады. Күнби деп 
атын қой ған, ержеткенде жұрты 
«көк бөрі» атаған бала даңқты 
әмір шіге айналады.

Күн астында күндей күркіреп 
жор тқан ғұндардың, көктүрктер 
мен Ашина әулетінің қасиетті 
ұраны уақыт пен кеңістіктің 
жойқын кедергісіне қарамай, 
қайта жаңғырып, жарыққа шық
ты. Араға ғасырлар салып, алаш 
ру хы мен ұлт жадысының абыз 
шы рақшысы болған семсер сөзді 
Сүйінб ай:

Бөрі басы ұраным,
Бөрілі менің байрағым,
Бөрілі байрақ көтерсе,
Қозып кетер қайдағым! 

– деп жырлап, есте жоқ ықылым 
за маннан ұлттың кодында, түпкі 
тұң ғиық жадында сақталған 
көк түрктің бөрілі байрағын, 
Ашинаның айбарлы ұранын 
қайта жаңғыртып, санасы қалғи 
бастаған халқына қалқан етті. 

Елбасы мақаласында айтыл
ған дай, әр қоғамның тамыры 
та рихтың тереңінен бастау ала
тын «рухани коды» болады. Ол 
ха лықтың жадында сақталып, 
ұлттың ұғымтанымында өмір 
сүреді,  болашағына бағдар 
береді. Біздіңше, Ашина да жау
ынгер жұрттың жүрегінде жат
талған сондай қастерлі «код
тың» бірі. Бөрілі байрақ кө те
рілгенде рухымыздың жаң ғы
рып, аруақтанып кететіні де 
сондықтан болса керек.

Ашина

Бәкей АғЫпАРұЛЫ,
Моңғолия Аграрлық 
ғылымдар 
академиясының 
вице-президенті,
Моңғолия Ғылым 
академиясының 
академигі, 
экономика 
ғылымдарының докторы 

Мен шет ел азаматы бол
сам да жуықта Қазақстан Рес
пуб ликасының Президенті 
Нұрсұлтан Әбішұлы Назарбаев
тың «Болашаққа бағдар: рухани 
жаң ғыру» атты бағдарламалық 
мақаласын оқып, ерекше әсерге 
бөлендім. Себебі, онда ғылым 
мен технологияның қарыштап 
дамуы қарсаңында, әсіресе, 
жаhандану заманында Қазақ 
елін, Қазақстанның әрбір аза
матын болашаққа бастайтын 
нақтылы сара жол көрсетіліпті.

Қазақстан Республикасы 
жеке шаңырағын көтеріп, тәуел
сіз ел болған ширек ғасырда 
әлеу еті артып, айбары асып, 
әлем дік кеңістікте  толағай 
табыстарға қол жеткізді. Осы 
уақытта экономикалық қуаты  
ке мелденіп, ел іргесі бекіп, 
ха  лық аралық қауымдастықта 
ай рықша бетбеделі өсті. Әсі
ресе, БҰҰ Қауіпсіздік Ке ңе
сінің тұрақты емес мүшесі бо
луы ғажайып қадам. Әрине, 
бұл жетістіктер, Нұрсұлтан 
Әбішұлы атап айтқандай, «та
рих тұрғысынан қасқағым 
сәт болса да,  Қазақстан үшін 
ғасырға бергісіз кезең». Елбасы 
осы қол жеткен табыстарды 

әрі қарай нығайтумен 
қатар, Қазақстанның 
Ү ш і н ш і  ж а ң ғ ы р у  
бағдарламасын ұсын
ғаны тарихи маңызы 
зор оқиға. 

Әлемдегі ең да
мыған 30 елдің қа
та рына қосылу мақ
са ты аясында іске 
асып жатқан  саяси 
жә не экономикалық рефор
маларды жүзеге асыру үшін, 
ең бастысы, рухани жаңғыру 
немесе бұқаралық сананың 
өзгеруі аса маңызды мәселе. 
«Болашаққа бағдар: рухани 
жаңғыру» бағдарламалық ма
қаласы тікелей осы салаға ба
ғыт талғаны толғағы жеткен қо
ғам талабына дөп келеді.   

Бұл бағдарламада бә се   ке 
лестік қабілетін арттыру, адам
ның өмірлік қағи да  лар ын өз
герту, ұлттық біре гей лік ті сақ тау, 
елдің эво лю ци я лық тұ рақ ты да
муын қол дау, са наның ашық ты
ғына мүм кін дік жасау қатарлы 
әр  бір қазақстандықтың санасын 
жаңғыртуға бағытталған мақ
сат тар атап көрсетіліпті. Осы 
ба ғытбағдарларды  тұтас ұлт 
үшін де,  кез келген қазақ  азама
ты үшін де айпарадай  анық  бір 
ме жеге бет түзеп, соған жетуге 
талпынудың жолы деп ұғуға бо
лады. Шындығында,  Елбасының 
«Егер жаңғыру елдің ұлттық
рухани тамырынан нәр ала ал
маса, ол адасуға бастайды» деп 
ескерткеніндей, бұл іске әрбір 
қазақстандық өз үлесін қосуы 
керек. Мысалы, ысырапшылдық 
п е н  а с т а м ш ы л ы қ қ а  ж о л 

бермеу, жершілдік, 
жең ұшынан жал
ғасқан тамыртаныс
тық тан аулақ болу, 
заман талабына сәй
кес пейтін кейбір ес
к і лікті дағдылар мен 
әдеттерден арылу, 
керісінше, табиғат ор
та сын қорғау, ұстам ды
лық, қа нағатшылдық 

пен қа ра пай ымдылық, үнем
шіл дікке бей імделу, ұлттың 
салтдәстүрін қас  терлеу, озық 
білім, ғылымға ұмтылу – әр 
азаматтың қолынан келетін іс. 
Осы істерді жүзеге асыруда, 
әсіресе, көзі ашық, көкірегі ояу 
білімді жастарға жүктелетін 
міндет ауыр әрі олардың қосатын 
үлесі де  қомақты болса екен деп 
тілеймін.  

Ұлттық, мемлекеттік тіл – 
қазақ тілін жетік меңгерумен 
қатар, жаhандану заманында  
сананың ашықтығының кепілі 
бо лып отырған ағылшын тілін 
жап пай үйреніп, кәсіби байла
ныс құралы ретінде пайдалана 
білу – қазіргі жастарға қой ы
латын үлкен талап.

Бағ дар ла ма ның жо ғарыда 
атал ған бас ты мақ саттарын жү
зе ге асыру үшін таяу жылдары 
қазақ тілін біртіндеп латын 
әліпбиіне көшіру, әлемнің үздік 
100 оқулығын қазақ тілінде 
шы ға ру, заманауи Қазақстан 
мә де  ниетін өркендетуге бағыт
тал  ған  бірнеше жобаны ұсын
ға ны Қазақстан халқының ұлт 
тық бірегейлігінің негізін қа 
лау  ісінде  аса маңызды екені 
сөзсіз.

Әр азаматқа айқын бағдар

Күлтегін бітіктасындағы Ашина таңбасы

